
TABELLA ORATIONUM  
 

Sacerdos paratus cum ingreditur ad altare, facta 
illi debita reverentia, signat se signo crucis 
a fronte ad pectus, et, nisi peculiari rubrica aliter 
statuatur, clara voce dicit:  
In nómine Patris, et Fílii, et Spíritus Sancti. 
Amen. 
Deinde iunctis manibus ante pectus, incipit 
antiphonam:  
Introíbo ad altáre Dei.  
Ministri respondent:  
Ad Deum qui lætíficat iuventútem 
meam.  
Postea alternatinm cum ministris dicit sequentem  
Ps. 42,1-5 
Iúdica me, Deus, et discérne causam meam de 
gente non sancta: ab hómine iníquo, et dolóso 
érue me.  
M. Quia tu es, Deus, fortitúdo mea: 
quare me repulísti, et quare tristis 
incédo, dum afflígit me inimícus?  
S. Emítte lucem tuam, et veritátem tuam: ipsa me 
deduxérunt, et adduxérunt in montem sanctum 
tuum, et in tabernácula tua.  
M. Et introíbo ad altáre Dei: ad 
Deum qui lætíficat iuventútem 
meam.  
S. Confitébor tibi in cíthara, Deus, Deus meus: 
quare tristis es, ánima mea, et quare contúrbas 
me?  
M. Spera in Deo, quóniam adhuc 
confitébor illi: salutáre vultus mei, 
et Deus meus.  
S. Glória Patri, et Fílio, et Spirítui Sancto.  
M. Sicut erat in princípio, et nunc, 
et semper: et in saécula sæcu-
lórum. Amen. 
Sacerdos repetit antiphonam: 
Introíbo ad altare Dei. 
R. Ad Deum qui lætíficat iuven-
tútem meam.  
Signat se, dicens:  
V. Adiutórium nostrum in nómine Dómini.  
R. Qui fecit cælum et terram.  
Deinde, iunctis manibus, profunde inclinatus 
facit confessionem.  
¶ In Missis defunctorum, et in Missis de 
Tempore a dominica I Passionis usque ad feriam 

V in Cena Domini inclusive, omittitur psalmus 
Iúdica me, Deus, cum Glória Patri, et repetitione 
antiphonæ, sed dicto In nómine Patris, Introibo, 
et Adiutórium, fit confessio, ut sequitur:  
Confíteor Deo omnipoténti, beátæ 
Maríæ semper Vírgini, beáto Mi-
chaéli Archángelo, beáto Ioánni 
Baptístæ, sanctis Apóstolis Petro et 
Paulo, ómnibus Sanctis, et vobis, 
fratres (tibi, pater): quia peccávi 
nimis cogitatióne, verbo et ópere: 
(percutit sibi pectus ter, dicens:) 
mea culpa, mea culpa, mea máxima 
culpa. Ideo precor beátam Maríam 
semper Vírginem, beátum Micha-
élem Archángelum, beátum Ioán-
nem Baptístam, sanctos Apóstolos 
Petrum et Paulum, omnes Sanctos, 
et vos, fratres (tibi, pater), oráre pro me 
ad Dóminum Deum nostrum.  
Ministri respondent: 
Misereátur tui omnípotens Deus, et, 
dimíssis peccátis tuis, perdúcat te 
ad vitam ætérnam.  
Sacerdos dicit: Amen, et erigit se.  
Deinde ministri repetunt confessionem: et ubi 
a sacerdote dicebatur vobis, fratres, et vos, 
fratres, a ministris dicitur tibi, pater, et te, pater.  
Postea sacerdos, iunctis manibus, facit 
absolutionem, dicens:  
Misereátur vestri omnípotens Deus, et, dimíssis 
peccátis vestris, perdúcat vos ad vitam ætérnam.  
R. Amen.  
Signat se signo crucis, dicens:  
Indulgéntiam, absolutiónem et remissiónem 
peccatórum nostrórum tríbuat nobis omnípotens 
et miséricors Dóminus.  
R. Amen. 
Et inclinatus prosequitur:  
V. Deus, tu convérsus vivificábis nos. 
R. Et plebs tua lætábitur in te. 
V. Osténde nobis, Dómine, misericórdiam tuam. 
R. Et salutáre tuum da nobis. 
V. Dómine, exáudi oratiónem meam.  
R. Et clamor meus ad te véniat. 



V. Dóminus vobíscum. 
R. Et cum spíritu tuo.  
Et, extendens ac iungens manus, clara voce dicit: 
Orémus, et, ascendens ad altare, dicit secreto: 
Aufer a nobis etc. 

 
KYRIE 

Kýrie, eléison. Kýrie, eléison. Kýrie, 
eléison. 
Christe, eléison. Christe, eléison. 
Christe, eléison.  
Kýrie, eléison. Kýrie, eléison. Kýrie, 
eléison.  

 
GLORIA 

Glória in excésis Deo, et in terra pax 
homínibus bonæ voluntátis. Laudá-
mus te. Benedícimus te. Adorámus 
te. Glorificámus te. Grátias ágimus 
tibi propter magnam glóriam tuam. 
Dómine Deus, Rex cæléstis, Deus 
Pater omnípotens. Dómine Fili 
unigénite, Iesu Christe. Dómine 
Deus, Agnus Dei, Fílius Patris. Qui 
tollis peccáta mundi, miserére nobis. 
Qui tollis peccáta mundi, súscipe 
deprecatiónem nostram. Qui sedes 
ad déxteram Patris, miserére nobis. 
Quóniam tu solus Sanctus. Tu solus 
Dóminus. Tu solus Altíssimus, Iesu 
Christe. Cum Sancto Spíritu, � in 
glória Dei Patris. Amen.  
 

CREDO 
Credo in unum Deum, Patrem 
omnipoténtem, factórem cæli et 
terræ, visibílium ómnium et 
invisibílium. Et in unum Dóminum 
Iesum Christum, Fílium Dei 
unigénitum. Et ex Patre natum ante 
ómnia sǽcula. Deum de Deo, 
lumen de lúmine, Deum verum de 
Deo vero. Génitum, non factum, 
consubstantiálem Patri: per quem 

ómnia facta sunt. Qui propter nos 
hómines et propter nostram salútem 
descéndit de cælis. (Hic genu-
flectitur.) Et incarnátus est de 
Spíritu Sancto ex María Vírgine: 
Et homo factus est. Crucifíxus 
étiam pro nobis: sub Póntio Piláto 
passus, et sepúltus est. Et resurréxit 
tértia die, secúndum Scriptúras. Et 
ascéndit in cælum: sedet ad 
déxteram Patris. Et íterum ventúrus 
est cum glória iudicáre vivos et 
mórtuos: cuius regni non erit finis. 
Et in Spíritum Sanctum, Dóminum 
et vivificántem: qui ex Patre 
Filióque procédit. Qui cum Patre et 
Fílio simul adorátur et conglorifi-
cátur: qui locútus est per Prophétas. 
Et unam sanctam cathólicam et 
apostólicam Ecclésiam. Confíteor 
unum baptísma in remissiónem 
peccatórum. Et exspécto resurrecti-
ónem mortuórum. Et vitam � 
ventúri sǽculi. Amen.  
 

ANTE PRÆFATIONEM 
Sacerdos: Oráte, fratres: ut meum ac vestrum 
sacrifícium acceptábile fiat apud Deum Patrem 
omnipoténtem. 
Minister, seu circumstantes respondent, alioquin 
ipsemet sacerdos:  
Suscípiat Dóminus sacrifícium de 
mánibus tuis (meis) ad laudem et 
glóriam nóminis sui, ad utilitátem 
quoque nostram, totiúsque Ecc-
lésiæ suæ sanctæ.  
 

ANTE COMMUNIONEM 
Dómine, non sum dignus, et ut 
intres sub tectum meum: sed 
tantum dic verbo, et sanábitur 
ánima mea.  


